
 План за спроведување

на проценка на влијание на регулативата

	Наслов на предлог законот:
	Закон за задолжителни нафтени резерви

	Министерство:
	Министерство за финансии

	Лице за контакт/одговорно лице:
	Дирекцијата за задолжителни резерви на нафта и нафтени деривати / Уљуси Бекири, Директор

	Очекуван датум за усвојување на предлог законот:
	___________.2014 година

	Поврзаност со ЕУ директиви
	Во Предлог-законот за задолжителни нафтени резерви се врши делумно транспонирање на Директивата 2009/119/ЕУ на Советот на ЕУ од 14.09.2009 година, со која се наметнува  обврска на земјите-членки да чуваат минимум резерви на сурова нафта и/или нафтени производи. 

CELEX бројот на Директивата е 32009L0119
ЕПП бројот доделен за овој Закон е  2010.0700.5814


Дел 1: Почетна проценка на влијанието на регулативата и планирање на работата
Донесување на нов Закон за задолжителни нафтени резерви се предлага врз основа на заклучоците од 232 седница на Владата на Република Македонија број 51-2837/1 од 10.05.2011 година, а со цел да се изврши усогласување на македонското законодавство со законодавството на Европската унија и воедно претставува исполнување на обврските согласно Националната програма за усвојување на правото на ЕУ од поглавјето 3.15. „Енергетика“ - 3.15.1. „Сигурност во снабдувањето.“
           Цел на предложениот закон е преку транспонирањето на Директивата 2009/119/ЕУ, македонското законодавство да се усогласи со законодавството на Европската унија, заради обезбедување на механизми и услови за одржување на високо ниво на безбедност на снабдувањето на пазарот во Република Македонија и во ЕУ со нафта и нафтени деривати, преку сигурни и транспарентни механизми кои се засноваат на солидарност помеѓу земјите-членки на ЕУ.
А. Почетна проценка на влијанието на регулативата

1. Кои се главните проблеми?  
Република Македонија тековно формира и одржува задолжителни резерви на нафтени деривати врз основа на Законот за задолжителни резерви на нафта и нафтени деривати („Службен весник на Република Македонија“ број 84/08, 35/11, 84/12 и 43/14) во кој е извршено транспонирање на Одлуката 68/414/ЕЕЗ и Директивите 73/238/ЕЕЗ и 2006/67/ЕЗ со кои се обврзуваат земјите членки на ЕУ да одржуваат минимум залихи на нафта и/или нафтени производи заради одржување на високо ниво на безбедност на снабдувањето со нафтени производи во секоја земја членка одделно и на ниво на Унијата во целина.
Со оглед дека Советот на ЕУ донесе нова Директива 2009/119/ЕУ за нафтени резерви и со истата сметано од 31 декември 2012 година се укинуваат Директивите 73/238/ЕЕЗ и 2006/67/ЕЗ како и Одлуката 68/416/ЕЕЗ, се наметна потреба да се изврши усогласување на македонското законодавство со законодавството на ЕУ, што воедно е битна претпоставка во процесот на пристапување на Република Македонија кон Европската унија.

По проучувањето на одредбите од Директивата 2009/119/ЕУ и утврдениот обем на измените кои треба да се направат во постојниот Закон за задолжителни резерви на нафта и нафтени деривати, се заклучи дека е целисходно да се подготви нов законски текст со кој ќе се уреди оваа проблематика. 
Со предложеното законско решение се врши измена на називот на постојниот Закон за задолжителни резерви на нафта и нафтени деривати во Закон за задолжителни нафтени резерви.

Со транспонирањето на Директивата 2009/119/ЕУ, се врши усогласување на македонското законодавство со законодавството на Европската унија и истото воедно претставува исполнување на обврските согласно Националната програма за усвојување на правото на ЕУ од поглавјето 3.15. „Енергетика“ - 3.15.1. „Сигурност во снабдувањето.“
Во Предлог - законот за задолжителни нафтени резерви, извршено е делумно транспонирање на Директивата 2009/119/ЕУ со која се наметнува  обврска на земјите-членки да чуваат минимум резерви на сурова нафта и/или нафтени производи. Со оглед дека наведената Директива се однесува на земјите членки на ЕУ, одделни одредби од истата во целост или делумно не се применливи во Република Македонија во оваа фаза. Покрај наведеното одделни одредби се однесуваат на прашања кои се во надлежност на меѓународни институции кон кои Република Македонија сеуште не пристапила или се однесуваат на меѓународни договори кои не се ратификувани во Република Македонија. Со оглед на наведеното потполната усогласеност ќе се постигне по пристапувањето на Република Македонија кон Европската Унија.

2. Кои се можните решенија (опции)? Кои регулаторни или нерегулаторни мерки би можеле да се разгледаат?

Основни решенија содржани во предложениот закон, се:
-  Со оглед на важноста на сигурноста во снабдувањето со сурова нафта и нафтени деривати предложеното законско решение треба да овозможи стабилност во обезбедувањето на пазарот преку сигурни и транспарентни механизми кои истовремено се во согласност со начелата на внатрешниот пазар и конкуренцијата, како и во согласност со  стандардите кои се обезбедени со постојните механизми за чување на нафтени резерви во земјите-членки на Европската Унија  и со Директивата 2009/119/ЕУ;
-   Во поглед на она што е неопходно за воспоставување на повисоко ниво на контрола и транспарентност над задолжителните нафтени резерви, се предлага формираната Дирекција за задолжителни резерви на нафта и нафтени деривати да ја продолжи својата работа како централно тело единстевно надлежно за чување, одржување и пуштање во промет на задолжителните резерви, со нов променет назив „Македонска агенција за задолжителни нафтени резерви“. Ова претставува усогласување со организационите форми на институциите за задолжителни нафтени резерви  во земјите – членки на Европската унија;
-   Со  предложеното законско решение детално се уредени обврската и начинот на формирање на задолжителните резерви како резерви за вонредни состојби, нивната структурата, односно опфатот на нафтените деривати кои можат да бидат предмет на задолжителните резерви, начинот на пресметување на обврските за чување со цел  пополнување на залихите со количини кои одговараат на најмалку 90 дена од дневните просечни нето увози или на 61 ден од просечната дневна домашна потрошувачка во Република Македонија во претходната календарска година, во зависност од тоа која од двете наведени количини е поголема;   

-   Со Предлог - законот се овозможува опциско формирање на резерви пропишани во Директивата 2009/119/ЕУ како “посебни резерви”, поставени на ниво кое независно и доброволно го одредува земјата, а се создадаваат врз основа на одлуки на Владата на Република Македонија. Овие резерви треба да одговараат на вистинските потреби во случаи на криза и имаат посебен статус за обезбедување на целосна расположливост во  случи на криза. 

-  Согласно потребата да се зголеми нивото на контрола и транспарентност на задолжителните резерви, во согласност со обврските од предметната Директива се воведуваат мерки и активности за изготвување на Регистри на задолжителни и на посебни резерви, изготвување на статистички резимеа, како и нивно поднесување до Европската Комисија, меѓутоа за овие одредби се предлага одложена примена, со пристапувањето на Република Македонија кон ЕУ;
-  За финансирање и складирање на задолжителните резерви се предлага примена на веќе воспоставените механизми во Република Македонија. Финансирањето ќе се врши со прибирање на надоместок за задолжителни резерви кој е вграден во финалната пазарна цена на нафтените деривати кои се пуштаат во промет на домашниот пазар. Овој принцип се применува во повеќето земји членки на ЕУ;
-  Чување и складирање ќе се врши кај трговски-друштва складиштари кои ги исполнуваат законски предвидените услови. Можноста за чување на дел од резервите надвор од границите на земјата останува и се применува во случај на претходно склучени билатерални договори меѓутоа со предложеното решение  проширен е опфатот на земјите во кои може да се чуваат овие резерви, односно покрај земјите – членки на ЕУ се воведува можност за чување на задолжителните резерви на територија на земја членка на Енергетската заедница;
-  Согласно фактот дека е потребно залихите да се на располагање доколку се појават тешкотии при снабдувањето на пазарот со нафтени деривати, ова законско решение треба да овозможи задолжителните нафтени резерви да се формираат на начин кој ќе овозможи државата да има овластување и капацитет да ја контролира нивната употреба на начин што ќе овозможи истите да бидат на располагање во состојби и во  региони каде се најпотребни; 

- Со оглед на наведеното, со предложениот законски текст се уредува изготвување на план за интервенција во случај на настанати тешкотии при снабдувањето со сурова нафта и/или нафтени деривати што воедно овозможува земјата да направи подготовки во поглед на организациските мерки што треба да се преземат во случај на нафтена криза;
- Предложениот законски текст содржи и соодветни одредби во поглед на контрола и надзор над задолжителните резерви, прекршочни одредби и одредби за органите на управување и стручните служби во Агенцијата;

- Во преодните и завршни одредби се уредува рокот за формирање на задолжителните резерви до минималното ниво утврдено со овој закон.

3. Кои се засегнатите страни кои ќе бидат вклучени во процесот на     проценка на влијанието на регулативата?
Засегнати страни кои ќе бидат вклучени во процесот на проценка на влијанието на регулативата се: Дирекција за задолжителни резерви на нафта и нафтени деривати, Министерство за финансии, Министерство за економија, Министерство за правда, Регулаторна комисија за енергетика,  Државен завод за статистика, Секретаријат за европски прашања и Секретаријат за законодавство.
Б. Планирање на потребната работа за проценка на влијанието на регулативата

1. Кои информации и податоци се веќе достапни?
Достапни се следниве информации и податоци:  
· Закон за задолжителни резерви на нафта и нафтени деривати („Службен весник на Република Мкедонија“ број 84/08, 35/11, 84/12 и 43/14); 
· Директива 2009/119/ЕУ од 14. Септември 2009 година;
· Закон за пазар на нафта и нафтени деривати на Република Хрватска („Народне Новине„ бр.57/06 и 18/11), во кој е транспонирана Директивата 2009/119/ЕУ;
· Германскиот Закон за резерви на сурова нафта и нафтени деривати  со важност од 01.04.2012 година, во кој е транспонирана Директивата 2009/119/ЕУ;

· Извршена е споредбена анализа на регулативата и праксата во институциите во земјите членки на ЕУ, сродни на Дирекцијата за задолжителни резерви на нафта и нафтени деривати, врз основа на документите и податоците објавени на нивните официјални веб страни (пример: Белгија, Холандија, Ирска, Хрватска, Германија, Словенија).  
2. Кои дополнителни информации и податоци треба да се соберат? 

Не се потребни дополнителни информации.
3. Кој тип и ниво на проценка е потребно (Иницијална или Комплетна проценка на влијание на регулативата - принцип на пропорционална анализа)?

За донесување на предложениот Закон за задолжителни нафтени резерви потребно е да се изврши комплетна проценка на влијание на регулативата – принцип на пропорционална анализа.
4. Дали ќе се формира меѓуресорска работна група за спроведување на проценка на влијание на регулативата и кои институции ќе се вклучат?
Во насока на усогласување на националното законодавство со законодавството на ЕУ од областа на задолжителните нафтени резерви, а  согласно задолженијата кои произлегуваат од Заклучокот од 232 седница на Владата на Република Македонија, со Решение бр. 04-21282/1 од 24.06.2011 и Дополнување на решение бр.04-21282/10 од 13.07.2011 година, донесено од страна на Министерот за финансии, формирана е меѓуресорска работна група која има за задача да подготви Предлог-закон со цел да се изврши транспонирање на Директивата 2009/119/ЕУ која ги обрзува земјите членки на ЕУ да чуваат и одржуваат минимални резерви на сурова нафта и/или нафтени производи.
Работната група има осум члена, претставници од: Министерство за финасиии (кој е претседател на работната група), Министерство за економија, Регулатирна комисија за енергетика и Дирекцијата за задолжителни резерви на нафта и нафтени деривати.

Дел 2: Подетално планирање, вклучително со време и ресурси

(забелешка: овој дел е за интерна употреба на Владата на Република Македонија)

В. Временска рамка

1. Кога ќе започнат активностите за проценка на влијанијата на регулативата?

Активностите за проценка на влијанијата на регулативата се започнати од месец јуни 2011 година со формирањето на меѓуресорската работна група, која активно работеше на анализа на предметната Директива, проучување на сродната легислатива на  земјите членки на ЕУ како и на подготвување на текстот на новиот Закон за задолжителни нафтени резерви со цел да се изврши транспонирање на Директивата 2009/119/ЕУ. 

2. Ако се планира вклучување на надворешни консултанти (на пример за аналитички студии, собирање на информации, итн.), која е временската рамка предвидена за процесот на набавка и договарање?

Во март 2012 година Дирекцијата за задолжителни резерви на нафта и нафтени деривати преку Секретаријатот за европски прашања поднесе апликација за ТАИЕКС експертска мисија бр. 48773/2012 (TAIEX – Technical Assistance Information Exchange Instrument) за подготовка на законски текст со цел транспонирање на Директивата 2009/119/ЕУ.  Во периодот од 25. Јуни – 29. јуни 2012 година, во Скопје се одржа TAIEX – експертска мисија  на која учество земаа членовите од меѓуресорската работна група и словенечкиот експерт г-дин Антон Грабељшек. 

Во периодот од 28.10. до 01.11.2013 година во Скопје се одржаа работни состаноци во рамки на техничката помош за подготовка на Предлог-законот за задолжителни нафтени резерви. На состаноците присуствуваа дел од членовите на РГ и екпертите г-дин Крешимир Барановиќ и г-дин Џејсон Елиот ангажирани од Секретаријатот на енергетската заедница во рамки на експертската помош организирана и финансирана од Секретаријатот (Coordinated assistance of experienced experts organised by the Energy Community Secretariat).
3. Кога предлог законот и проценката на влијанието на регулативата ќе бидат поднесени до Генералниот секретаријат?

Предлог-законот и проценката на влијанието на регулативата ќе бидат поднесени до Генералниот секретаријат во јули 2014 година.

Г. Ресурси

1. Кои се планираните човечки и/или финансиски ресурси за спроведување на проценката на влијанието на регулативата и финализирање на предлог законот ? 

Планираните човечки ресурси за спроведување на проценка на влијанието на регулативата и на финализирање на предлог законот првенствено се од редовите на гореспоменатата меѓуресорска работна група, како и од надлежните служби во Министерството за финансии, Министерство за економија, Регулаторна комисија за енергетика и Секретаријатот за законодавство. 
Не се  планирани финанскиси ресурси за спроведување на проценка на влијанието на регулативата и на финализирање на предлог законот. 
